
Жалғасы...
Құдайға сенім артуым керек
«Сол секілді сендер, күйеулер, әйелдеріңе ілтипат пен қамқорлық көрсетіп бірге өмір кешіңдер! Жан-тәндерінің нәзік екенін түсіне отыра, оларды ерекше қастерлей біліңдер. Себебі Құдай рақым етіп сыйлаған мәңгілік өмірді сендермен бірге олар да иемденеді. Тәңір Иеге сиынған кездеріңде ештеңе кедергі болмас үшін де осылай істеңдер!» (Петірдің 1-хаты  3:7) 
[bookmark: _GoBack]Мен сол сақтандыру сатушысымен, бұл сөздермен бөліскен кезде оның көздеріндегі жарық қалай сөне бастағанын байқадым. Ол қатты таң қалды. «Мен отбасылық мәселелердің мінажатқа жауап беруіне кедергі бола алатыны туралы білмедім». – деді. Содан кейін ол маған мұқият қарап: «Білесіз бе, менің бұл салада да ешқандай мәселелерім жоқ. Бізде бәрі жақсы.» - деді. 
Мен жауаптың түбіне жеттім деп ойладым, бірақ олай болмады. Содан соң мен одан сұрадым: «Сіз Құдайға шынымен мұқтаждығыңыз үшін мінажат етесіз бе, әлде кез-келген қалауларыңыздың орындалуы үшін мінажат етіп жүрсіз бе? Жақыптың хатында (4:3) айтылғандай, кейде біздің мінажаттарымыздың жауапсыз қалуының себебі - өйткені біз арам құмарлықтарымызды қанағаттандыру үшін сұраймыз. 
«Сіз білесіз бе, - деп бастады ол, - екі айдан бері мен жұмысымды реттей алмай жүрмін». 
Бұл туралы мен не айта алдым? Мен: «Кейде біз шынымен де жауап алмаймыз, бірақ біз Иемізге сенім артып, мінажат ете беруіміз керек. Біз бірге мінажат етіп, Құдайдан осы сынақ кезеңінде осы жағдайда бізбен бірге болуын сұрап, Одан ары қарай Оған сенім артуыңыз үшін оның көмегін сұрайық».
Мен оның бизнесіндегі дағдарысы үшін ғана емес, Құдай оған одан да үлкен сабақ – әртүрлі мәселелер мен жағдайларға қарамай, Оған қалай сенім артуға болатынын үйретуі жайлы мінажат еттім. Осы оқиғадан кейін мен Құдайдың мінажаттарымызға көбінесе біз ойлағаннан сәл өзгеше жауап беретініне тағы да көз жеткіздім.
Бірнеше күннен кейін мен осы кәсіпкерді тағы көрдім. Мен одан: «Қалайсың?» - деп сұрадым. 
Ол: «Бұрынғыдан да жақсы», - деп жауап берді, «бірақ бұл оқиғадан шынымен түсінгенім, бизнесімнің табыстылығына қарамай, Құдайға сенім артуым керек».
